
sþ. 576. Tillaga til þingsályktunar [297. mál]
um nýtingu nýrrar tækni í vinnubrögðum á Alþingi.

Flm.: Eiður Guðnason.

Alþingi ályktar að fela forsetum þingsins að láta þegar í stað kanna hvernig hagkvæmast
sé að koma við nýrri tækni að því er varðar ræðuritun og skráningu, ritun og vörslu
þingskjala.

Greinargerð.
Skráning og varsla gagna og skjala af ýmsu tagi hefur verið að gjörbreytast á

undanförnum árum með tilkomu tölvutækni og ritvinnslu. Þessi nýja tækni er ekki lengur á
þróunarstigi heldur er hún staðreynd í fjölmörgum stofnunum og fyrirtækjum hér á landi
jafnt stórum sem smáum.

Flutningsmanni þykir einsýnt að ritvinnsla og tölvuskráning geti komið að mjög góðum
notum í störfum Alþingis og orðið til verulegrar hagræðingar og sparnaðar þegar til lengri
tíma er litið. Þegar er fyrir hendi staðgóð þekking og kunnátta í þessum efnum hjá ýmsum
aðilum hér á landi þannig að upplýsinga þarf ekki að leita um langan veg.


